
R E P U B L I K A   E   S H Q I P Ë R I S Ë

                                                        KËSHILLI I BASHKISË

SEKRETARIATI
                                                                                 Pogradec, më ____. ___. 2022
Njoftim për konsultim publik

Titulli i Projekt-aktit : “Për përcaktimin e një dite pushimi javor për aktivitetet e biznesit në qytet”

Propozuesi : Grup subjektesh tregëtare (260 subjekte tregëtare).

Sqarime për projekt-aktin: Nga subjektet tregëtare është bërë kërkesë në formën e inisiativës qytetare për të përcaktuar me vendim të Këshillit të Bashkisë  detyrimi për subjektet që ushtrojnë aktivitetin e tregëtimit të mallrave, industrialë, Ushqimore, shërbime, mish peshk bulmet. Duke qënë se nëpërmjet kësaj inisiative kërkohet përcaktimi I një norme e cila duhet të jetë detyruese për të gjithë, këshilli I Bashkisë Pogradec, në mbështetje të plotë të neneve 18, pika 1), 54, gërma k) e Ligjit nr. 139/2015, “Për vetëqeverisjen Vendore”, neni 18 dhe 54, të ligjit nr.146/2014 “Për Njoftimin dhe Konsultimin Publik”  si dhe në zbatim të Rregullores së Këshillit Pogradec për “Konsultimin Publikë” miratuar me VKB nr. 42, datë 05/03/2020, si dhe Rregullores për ankesat, kërkesat dhe peticionet iniciativat qytetare të Këshillit të Bashkisë Pogradec, miratuar me VKB nr. 67, datë 01/06/2020, Kryesia e Këshillit me vendim nr. 01, datë 28/02/2022, vendosi kalimin e kësaj iniciative për konsultim public me të gjitha grupet e interesit. Detajet dhe materialet  ndihmëse I gjeni më poshtë në njoftim.
Kalendari i konsultimit : Aktivitetet organizohen sipas kalendarit te konsultimit public bashkangjitur këtij njoftimi
Pjesëmarrës : 

· Nga ana e Bashkisë : 
· Çelnik Haxhillari 
Këshilltar (Kryetar i Komisionit të Ekonomisë)
· Ahmet Guxholli 
Këshilltar (Anëtar i Komisionit të Ekonomisë)
· Jona Bojko

Sekretariati i Këshillit.
· Matilda Tollaku
Sekretariati i Këshillit.
· Enjela Karafili
Drejtoria e Taksave Vendore

· Irsa Karapanca

Drejtoria Ekonomike

· Nga komuniteti : 
· Komuniteti i Biznesit me aktivitet tregëtimit të mallrave, industrialë, Ushqimore, shërbime, mish peshk bulmet.
· Insitucionet tatimore dhe te sigurimit ne pune ne Bashkinë Pogradec.

· Të gjithë banorët e qytetit Pogradec.
· Format e konsultimit : 
· Konsultim me takime fizike.
· Konsultim me pyetësorë në cdo subjekt.
· Anketime on-line ne rrjete sociale dhe websit-en e Këshillit të Bashkisë.
· Vjelje mendimi nëpërmjet postës dhe postës elektronike.
	Qëllimi i këshillimit publik
	Duke qënë se në inisiativën e paraqitur nga grupi i tregëtarëve kërkohet vendosja e një norme detyruese për gjithë subjektet tregëtare që kanë objekt aktiviteti tregëtimin e mallrave, industrialë, Ushqimore, shërbime, mish peshk bulmet, dhe kjo normë bëhet detyruese për të gjithë nëse shndërohet në një vendim. Në këtë kuptim, Këshilli i Bashkisë kërkon mendime dhe sygjerime për 2 aspekte:
1. A është kjo kërkesë e gjithë tregëtarëve për të bërë një ditë në javë pushim?

2. A është në interes dhe e përshtatshme kjo mënyrë e re e funksionimit të këtyre bizneseve për qytetarët?

Për të sqaruar këto pyetje Këshilli fton të gjithë komunitetin të japin mendime dhe sygjerime më qëllim që cdo vendimarrje të jetë e dakortësuar dhe e favorshme për të gjitha grupet e interesit.

	Përshkrimi i cështjes që trajton projekt-akti


	Inisiativa e propozuar kërkon që Këshilli i Bashkisë të marrë vendim për të përcaktuar një ditë pushimi në javë (propozohet dita e djelë) për aktivitetet tregëtare të mallrave, industrialë, Ushqimore, shërbime, mish peshk bulmet. Për këtë propozim kërkohet dhe vendosja e saksioneve për subjektet që nuk do respektojnë ditën e pushimit. Ky propozim synon të vendosë një rregull i cili krijon mundësinë e tregëtarëve që veprojnë në këto fusha për të bërë një ditë pushim duke respektuar dispozitat ligjore në fushën e punës por edhe për aspekt social pasi momentalisht këto aktivitete funksionojnë 7 ditë të javës. Kjo normë praktikohet sot në shumë qytete të vëndëve të evropës dhe të vëndëve fqinjë dhe është një normë shumë e mirë për mirëqënien e punonjësve në këtë fushë. Problemet kryesore që dalin në këtë moment janë 2:

1. Pothuaj të gjithë tregëtarët janë të dakortësuar që të realizojnë një ditë pushim në javë (ndoshta jo të djelën por edhe në ditë të tjera apo të alternuara) por shqetësimi i të gjithëve është që kjo ditë të respektohet nga të gjithë pasi nëse kjo ditë nuk respektohet qoftë dhe nga një numër i vogël biznesesh dëmtohen realisht pjesa tjetër e bizneseve që do respektojnë ditën e pushimit. Për këtë arsye Këshilli kërkon nëpërmjet këtij konsultimi të krijojë idenë se sa masivisht është e përkrahur kjo nisëm.

2. Nëse kjo nisëm shndërohet në një normë detyruese, a ka interes për komunitetin të cilët janë në masë të madhe dhe janë konsumatorët që kanë nevojë për të plotësuar nevojat e tyre.

Nismëtarët sjellin si argument periudhën e pandemisë kur këto biznese në bazë të kufizimeve të vendosura me ligj ishin të detyruara të mos punonin ditën e djele dhe për ta nuk solli asnjë shqetësim dhe për konsumatorët nuk krijoi vështirësi.

	Pyetjet që ngre Këshilli ndaj publikut


	Me qëllim për të orjentuar (por jo kufizuar) mendimet dhe sygjerimet tuaja, Këshilli ngre për ju disa pyetje për të dhënë mendime në mënyrë që të jetë sa më i qartë sygjerimi juaj dhe rrjedhimisht vendimarrja e Këshillit.

· A mendoni se është e nevojshme të kryhet një ditë në javë pushim për aktivitete tregëtare të mallrave, industrialë, Ushqimore, shërbime, mish peshk bulmet?

· Nëse mendoni që duhet të ketë një ditë pushimi javor atëhere mendoni që kjo ditë të jetë dita e djelë apo cdo ditë tjetër (gjithnjë duke parashikuar pushimin për të gjitha subjektet e kategorive respektive p.sh. të djelën mallrat, të hënën bulmeti dhe mishi etj)?

· Cili është propozimi juaj për ditën specifike të pushimit për cdo katëgori(p.sh. bulmeti, mishi të jetë pushim ditën e hënë, mallrat ditën e djelë etj)?

· Mendoni se nga grupi i tregëtarëve të mallrave, industrialë, Ushqimore, shërbime, mish peshk bulmet mund të parashikohet një ditë pushim vetëm për këto kategori apo edhe kategori të tjera apo dueht të parashikohet edhe më pak sesa këto kategori?

· Detyrimi për një ditë pushimi javor duhet të jetë për gjithë periudhën e vitit apo duhet përjashtuar ky detyrim për sezonin turistik?

· A mendoni se për këtë normë duhet të parashikohet një sanksion për personat që nuk e respektojnë këtë normë?

· Sa mendoni se duhet të jetë sanksioni?

· 5.000 lek?

· 7.000 lek?

· 10.000 lek?

· __________ tjetër.

· A është e zbatueshme që subjekteve tu vihet detyrim që të afishojnë oraret e funksionimit duke vendosur një ditë pushim javor të detyruar por dita të përcaktohet nga vetë ata?

Çdo sygjerim tjetër është i mirëpritur.

	Detaje të çdo takimi publik apo dëgjese publike që do të organizohet në lidhje me projekt-aktin për këshillim;


	· Takimet fizike do të realizohen në ambjentet e sallës së këshillit të Bashkisë Pogradec sipas kalendarit bashkangjitur për grupet e interesit duke përshtatur oraret për të siguruar pjesëmarrjen e grupeve të interesit pa penguar zhvillim e aktivitetit të tyre normal.

· Pytësori do të shpërndahet në gjitha bizneset që të kana aktivitet tregëtimin e mallrave, industrialë, Ushqimore, shërbime, mish peshk bulmet. Këto pyetësorë sipas dëshirës së biznesin mund të jenë edhe anonimë dhe bashkia siguron anonimatin e tyre.

· Anketimi on-line do të qëndrojë në dispozicion të komunitetit për periudhën e përcaktuar në kalendarin e konsultimit publik.

· Sygjerimet mund të gergohen edhe me postë në adresën: Bashkia pogradec, Bulevardi Rreshit Çollaku, lagj. 2, Pogradec ose në adresën elektronike _____________

	Kontaktet dhe afatet e dërgimit të komenteve, rekomandimeve, vërejtjeve; 


	Në pamundësi për të marrë pjesë në takimet fizike cdo qytetar, ose grup interesi mund të dërgojë sygjerimet e tij në postë në adresën: Bashkia Pogradec, Bulevardi Rreshit Çollaku, lagj. 2, Pogradec ose në adresën elektronike keshillibashkiakpogradec@gmail.com  deri në datën 15/05/2022.

	Ndryshimet kryesore dhe/ose alternativat e mundshme 


	Propozimi i grupit të tregëtarëve sygjeron si ditë pushimi për aktivitetet e tregëtimit të mallrave, industrialë, Ushqimore, shërbime, mish peshk bulmet, ndërkohë që opsionet e mundshme janë:

· Mund të shtrihet në më shumë kategori tregëtarësh.

· Mund të ketë më pak kategori sesa janë propozuar.

· Mund të parashikohet cdo ditë tjetër e alternuar sipas kategorive, ose në dëshirë të subjektit, mjaft që të ketë një ditë pushim.

· Mundet të parashikohen sanksione ose mundet të parashikohet një periudhë tranzitore për të përshtatur rregullën.

Të gjitha opsionet e mësipërme por edhe të tjera janë të mundshme sipas sygjerimeve dhe mendimeve tuaja.

	Projekt-vendimi, relacioni shoqërues, studime apo materiale me informacion në lidhje me cështjen që konsultohet
	Bashkangjitur gjeni edhe Peticionin e dërguar nga një grup tregëtarësh.
Ashtu si është sqaruar më sipër kjo është një nisëm e një grupi tregëtarësh dhe kërkohet që të kthehen në vendim nga ana e Këshillit, duke përcaktuar si detyrim ditën e djelë si ditë pushimi javor për aktivitetet e tregëtimit të mallrave, industrialë, Ushqimore, shërbime, mish peshk bulmet. Për këtë qëllim është kërkuar prej tyre që vendimi i këshillit të aplikojë dhe sanksione me gjobë për bizneset që nuk e respektojnë pasi pavarësisht mbështetjes së madhe që ka kjo nisëm tregëtarët kërkojnë që kjo të aplikohet për të gjtiha bizneset e kësaj kategorie në mënyrë që të shmanget konkurenca e pandershme, pra klientët të mos largohen nga tregëtareët që frekuentojnë.
Për sa i përket praktikave të ngjashme ato nuk gjenden në vëndin tonë por ka shumë praktika të tilla në vendet fqinjë (Maqedonia e Veriut dhe Greqi) dhe në të gjitha vëndet e Europës. Kjo praktikë ka si qëllim kryesor e para respektimine  dsipoziatve të Kodit të Punës dhe gjithë legjislacionit që rregullon këto marrëdhënie, por nga ana tjetër ka dhe aspektin social për të pushuar tregëtarët dhe të kenë mundësinë të rrinë pranë familjeve të tyre si dhe komuniteti të organizohet duke krijuar mundësinë e një dite me familjen. Referencat në këtë pikë janë të shumta dhe gjenden në gjuhë të huaj në sitet e bashkive të vëndeve fqinjë dhe Europës. Ky standart është krijuar prej kohëh në këto vënde. 
Ndërkohë në qytetin tonë nuk janë të pakta edhe aktivitete tregëtare të cilat me inisiativë të tyre një ditë në javë e mbyllin aktivitetin. Kryesisht këto aktivitete janë të materialeve të ndërtimit, disa ushqimore, kancelari etj.

	Shpjegim të procesit që do ndjekë dhe veprimet qe do të ndërmarrë Këshilli për të shqyrtuar rekomandimet nga publiku deri në marrjen e vendimit
	Këshilli i Bashkisë do të trajtojë me kujdes dhe seriozitet cdo sygjerim tuajin. Procesi i marrjes së mendimeve dhe sygjerimeve do të koordinohet nga sekretariati i këshillit dhe konkretisht:
· Për cdo takim fizik do të mbahen proces verbalet me të gjitha sygjerimet dhe proces verbali do behet publik.

· Rezultatet e pyetesorit do të përpunohen dhe rezultatet do behen publike.

· Rezultatet e anketimit on-line do perpunohen dhe do publikohen.

· Do hartohet raporti përmbledhës me gjithë rekomandimet e marra nga takimet, pytësori dhe anketimi si dhe ato të mbëritura me postë. Raporti do publikohet.

· Rekomandimet do ti dërgohen Kryetarit të Bashkisë për të dhënë mendimin e tij.

· Përmbledhja e rekomandimeve dhe mendimet e Kryetarit të Bashkisë do paraqiten komisionit të Këshillit për ekonominë. (do publikohet).

· Komisioni do shqyrtojë cdo sygjerim dhe mendim të kryetarit dhe do ti propozojë Këshillit cdo rekomandim (do publikohet).

· Vendimarrja e Këshillit për këtë cështje do zhvillohet publikë, on-line dhe vendimarrja do publikohet.

	Data e publikimit


	Datë 3/03/2022


Bulevardi “Rreshit Çollaku”, Lagja: Nr.2, Tel: +355 (83) 222222, Fax: +355 (83) 222441, E-mail:keshillibashkiakpogradec@gmail.com 

